
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__________ 2020 թվականի N ____ - Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 22-Ի N 1071-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի օգոստոսի 22-ի «Վերահսկողություն իրականացնող լիազոր մարմիններ ճանաչելու մասին» N 1071-Ա որոշման 6-րդ կետը «հողօգտագործման» բառից հետո լրացնել «, տիեզերական գործունեության» բառերով։














ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 22-Ի N 1071-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Կարգավորման ենթակա ոլորտի կամ խնդրի սահմանումը
«Հայաստանի Հանրապետության կառավարության 2019 թվականի օգոստոսի 22-ի N 1071-Ա որոշման մեջ լրացում կատարելու մասին» Կառավարության որոշման նախագծի մշակումը պայմանավորված է տիեզերական գործունեության ոլորտում պատշաճ վերահսկողության իրականացման անհրաժեշտությամբ:

Ընթացիկ վիճակը
2020 թվականի մարտի 6-ին Ազգային ժողովի կողմից ընդունվել է «Տիեզերական գործունեության մասին» օրենքը (այսուհետ՝ Օրենք), որի 18-րդ հոդվածի համաձայն՝ տիեզերական գործունեության բնագավառում պետական վերահսկողությունն իրականացնում է Կառավարության լիազորած՝ վերահսկողություն իրականացնող տեսչական մարմինը` Հայաստանի Հանրապետության օրենքով սահմանված կարգով: Վարչապետի 2020 թվականի հուլիսի 15–ի «Տիեզերական գործունեության մասին» 2020  թվականի մարտի 6-ի» ՀՕ152-Ն Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 802-Ա որոշման հավելվածի 9-րդ և 10-րդ կետերով նախատեսվում է «Հայաստանի Հանրապետության վարչապետի 2018 թվականի հունիսի 11-ի N 730-Լ որոշման մեջ  լրացումներ կատարելու մասին» ՀՀ վարչապետի որոշման և «Հայաստանի Հանրապետության կառավարության 2019 թվականի օգոստոսի 22-ի N 1071-Ա որոշման մեջ լրացումներ կատարելու մասին»  ՀՀ կառավարության որոշման նախագծերի մշակման անհրաժեշտությունը: 
Վերոնշվածով պայմանավորված անհրաժեշտություն է առաջանում համապատասխան լրացում կատարել Հայաստանի Հանրապետության կառավարության 2019 թվականի օգոստոսի 22-ի N 1071-Ա որոշման մեջ՝ տիեզերական գործունեության ոլոտում վերահսկողություն իրականացնող լիազոր մարմին ճանաչելով Քաղաքաշինության, տեխնիկական և հրդեհային անվտանգության տեսչական մարմնին (այսուհետ՝ տեսչական մարմին): 

Կարգավորման նպատակը 
Նախագծերի ընդունման նպատակն է տիեզերական գործունեության ոլորտում վերահսկողություն իրականացնող լիազոր մարմին ճանաչել տեսչական մարմնին:

Ակնկալվող արդյունքը
Նախագծի  ընդունման արդյունքում կապահովվի տիեզերական գործունեության ոլորտում պատշաճ վերահսկողության իրականացումը:

Իրավական ակտի նախագիծը մշակող պատասխանատու մարմինը
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից:

